
ретінде ардақталғанын кҿрсетеді. Қытай императоры, Жоңғария хандығы, Орта Азия 

мемлекеттері Абылайды бҥкіл қазақ ханы деп ресми тҥрде танығанымен, оның беделінің ҿсіп 

бара жатқанынан сескенген Ресей патшасы Екатерина ІІ  Абылайға Орта жҥз ханы ретінде 

ғана сый-сияпат кҿрсетті. Бҧл бір жағынан «бҿліп ал да, билей бер» саясатының кҿрінісі еді. 

И.Неплюевтің: «Қырғыз халқында бас ханның болуы пайдалы болмайтыны былай тҧрсын, 

зиянды да болуы мҥмкін» деген пікірі мҧны айғақтай тҥседі. Ол ол ма, Ресей патшалығы 

қазақ хандығына кҿптеген тыңшылар жалдап, жансыздар жіберіп отырғаны қҧжаттарда 

тіркелген, бҧл мҽліметтер зерттеуді қажет етеді.  Ш.Уҽлиханов Абылайдай шексіз билікке ие 

болған бір де бір қазақ ханының болмағанын, оның мемлекет билігін орталықтандырып, 

нығайту бағытындағы ҽрекеттерн ханның билігін алқалы кеңес арқылы шектеп отыратын 

рубасылар мен сҧлтандардың ҿркҿкірек ҥстемдігін тыңғандығын жазды. Бҧнымен қатар 

Шоқан Уҽлиханов: «Қазақтардың аңыз-ҽңгімелерінде Абылай айрықша қасиеті бар киелі, 

керемет қҧдірет иесі болып саналады.Оның жорықтары жҽне батырларының кҿзсіз ерлігі мен 

қаһармандығы жыр-дастандардың арқауына айналған» деп атап кҿрсетті. 

Қорыта айтқанда,Абылай хан дҥниеден ҿткен соң, Қытай патшасы кҿңіл айтып,жаназасына 

арнайы  империясы тарапынан оның жаназасына ресми ҿкілдер жіберілген жоқ жҽне кҿңіл 

айту рҽсімі де жасалмады.Мҧны орыс отаршылдарының Абылай ханды айла-қулықтарымен 

ҿз ырықтарына кҿндіре алмай ыза болғандығынан туған ҽрекет деп кҿруге болады.Абылай 

ханның Ресей империясын мойындау арқылы Цинь мемлекетін жҽне керісінше Қытай 

арқылы Ресейдің агрессиясын тежеу саясаты,хандық территориясының тҧрақтануына жҽне 

билікті кҥшейтуге ықпал етті. Билігінің ҥлкен аумақты қамтуы арқылы Абылай хан 

колонизациялық аппаратты тоқтату жҽне империямен байланысты ҥзбеуді кҿздеді. Ресей  

протекторатын мойындаудың салдары - Абылай ханның ҿлімінен кейін байқалып, 

нҽтижесінде, оның мҧрагері - Уҽли хан тҧсында хандыққа отарлау ҽкімшілігі тікелей ҽсер 

етіп, жоғары ханды ҿзіне тҽуелді етті.А. Левшин былай дейді: «Ҿзінің кҥшіне сҥйеніп, 

қажетіне қарай ҿзін біресе Ресейдің, біресе Қытайдың боданы екенін мойындай отырып, 

бірақ шын мҽнінде-мҥлде тҽуелсіз билеуші болды» [6, 265 б].Хан Абылайдың Ресей 

патшасымен ҿзін тең дҽрежеде ҧстап,орыстың шенді – шекпенділерін ҿзімен санасуға 

мҽжбҥр етіп,дербес саясат жҥргізгені , тарихтағы сҿзсіз  ақиқат. 

 

Пайдаланылған ҽдебиеттер тізімі: 

1. Ш.Уҽлиханов : « Абылай хан.»-Алматы ,1985. 

2. Х.Ҽбжанов : « Отантарихы. »-Алматы,2013. 

3. Б.Нҽсенов :  «Абылай хан.»-Алматы,2005. 

4. Р.Б.Сулейменов,В.А.Моисеев: «Из истории Казахстана ХVIIІ веке.».- Алматы,1988. 

5. Б.Нҽсенов: «Абылай хан.»-Алматы-Новосибирск,2005. 

6. А.И.Левшин: «Қырғыз-қазақтардың немесе қырғыз-қайсақтардың ордасы мен 

даласының сипаттамасы.» - Алматы, 1996. 

 

 

МҦСТАФА ШОҚАЙДЫҢ «1917 ЖЫЛ ЕСТЕЛІКТЕРІ» ЕҢБЕГІ 

 

Ғҧбайдуллин Ақан Берікҧлы 

Akan_uralsk@mail.ru 

Л.Н.Гумилев атындағы ЕҦУ, Тарих факультетінің 4-курс студент, Астана, Қазақстан 

Ғылыми жетекшісі: т.ғ.д., профессор Мҧсағалиева А.С. 

 

       Ҧзақ уақыт бойы жеке шаңырақ кҿтеріп, ҿз алдымызға еркіндік, азаттық алуды 

армандаған халқымыз, ҿз арман, тілегіне де жетті. Қазақстан ҿз алдына тҽуелсіз мемлекет 

болып, ҧмытыла бастаған салт-санамызға, мҽдениетіміз бен тарихымызға жаңа леппен келіп, 

ден қоя бастады. Тҽуелсіздігімізге жиырма жылдан астам уақыт ҿткенін ескеріп, қазақ 

тарихы ҥшін ерен еңбегімен аты қалған «елім деп еңіреген алпамсадай арыстандарымыздың» 

арман тілегі орындалып отырғанда, осы арыстарымыздың ҿмір жолы мен қызметтерін ашып 

баяндап, бҧрмаланған фактілерді ақиқат арнасына бҧру, ҧрпақтардың алдында олардың 

мҽртебесін кҿтеру біздің жҽне болашақ ҧрпақтың борышы болмақ. Олай болса, тҽуелсіздік 

алғанға дейін «халық жауы», «пантҥркист», «ҧлтшыл», «ҽлемдік буржуазия жансызы» деп 

айыпталған Мҧстафа Шоқай есімі ортамызға қайта оралды. 

       Мҧстафа Шоқайдың Кеңестік Қазақстандағы большевиктердің саясатын ҽшкерелейтін 

«1917 жыл естеліктерінен ҥзінділер», «Туркестан под властью Советов», «Кеңес 

статистикасының ҿтіріктері» жҽне т.б. кҿптеген еңбектері бар.  

      Ақпан тҿңкерісінен кейін 1905 жылдан бастап ҿркендеген алаш қозғалысы қайта 

жанданды. 1917 жылғы сҽуір-мамыр айларында Алаш партиясының облыстық, ішінара 

уездік съездері болып ҿтті. Алаш партиясының мақсаты - автономия қҧрып, тҽуелсіздікке 

жету болды. "Ташкенттегі орыс қауымы тек Тҥркістанда автономиялық басқару мекемесінің 

ашылуына қарсы болып қоймастан, басқару тҥркістандықтардың орыстармен қҧқы тең 

болуына да қарсы еді" [1]. Бҧл жағдай М. Шоқай тҿрағалық еткен "Тҥркістан ҿлкесі 

мҧсылмандары Кеңесін" нақты ҽрекеттерге кҿшуге итермеледі. 

      1917 жылы 10 желтоқсанда Тҥркістан автономиясын жариялай отырып, М. Шоқай мен 

оның серіктері бҧл мақсатты іске асырудың қаншалықты азапты, кҥрделі екендігін жақсы 

тҥсінді. Осыған байланысты М. Шоқайдан қалған естелік бар: ол Петербордан Тҥркістанға 

жҥрер алдында ҿзінің тҿңкерістен бҧрынғы ежелгі танысы Петербор солдат жҽне жҧмысшы 

депутаттары кеңесінің тҿрағасы, IV Мемлекеттік Думадағы социал-демократтар 

партиясының жҿн сілтеушісі Н.С. Чхеидзеге кіреді. Чхеидзе оның алдағы жоспарының жай-

жапсарын сҧрағанда Мҧстафа Тҥркістанға автономия ҽперуге кҥш салатынын, соның 

ҽзірлігімен айналысатынын айтқан. Сонда Мҧстафаның айтқан жауабынан Чхеидзе шошып 

кетіп: 

     −" Қҧдай сақтасын, Шоқайҧлы жолдас, еліңіздегі жерлестеріңіз арасында автономияны 

ауызға алмаңыз. Біріншіден, қазір бҧл туралы сҿз қозғау ерте. Екіншіден, сіздің Тҥркістан 

сияқты елде автономия дереу дербестік алып, бҿліну деген мағынаны аңғартады", - деді 

[2,47б.]. Мҧстафа Шоқайҧлы ҿмірінің соңғы сҽтіне дейін Тҥркістан халықтарының 

тҽуелсіздігі олардың мемлекеттік тҧтастығына байланысты деген ойда болған. 1917 жылы 

шілденің 21-26-сында Орынборда 1-ші Жалпықазақ съезі болып бҧл съезде 14 мҽселе 

талқылауға тҥсті. Алдымен мемлекет қҧрылысы қаралды: «Русия демократическая, 

парламентарская республика болып, қазақ облыстары қоныс ҧлт жегіне қарай облыстық 

автономия алуға тиіс»[1] деп ең негізгі мҽселені шешкеннен соң, жер проблемасы жайында 

14 баптан тҧратын тҧратын қаулы қабылдады. Ең мықтап айта алғандары «қазақ халқы, қазақ 

жері ешкімге берілмесін»[3],− деген ҥндеу тастады. Осындай дҧрыс ой – пікір кҥні бҥінге 

дейін кҥшін жойған жоқ. Съезге Ақмола, Семей, Торғай, Орал, Жетісу, Сырдария, Ферғана 

облыстары мен Ішкі Бҿкей Ордасынан делегаттар қатысты. Қарашаның 22-інде Ферғана 

Хандығының бҧрынғы астанасы Қоқан қаласында Бҥкілтҥркістандық Тҿтенше IV съезд 

ашылды. Оны Мҧстафа Шоқай ашты. Съезд Ҧлы Ресей революциясы жариялаған негізде 

ҿлкені мекендейтін халықтардың еркін білдіре отырып, "Тҥркістан территориялық жағынан 

Ресей Федерациясының қҧрамындағы автономиялы республика" деп жариялады. Жаңа 

мемлекеттік қҧрылым "Туркистони мухтариат" (Тҥркістан автономиясы) деп аталды.  

     Тҿтенше қҧрылтай 1917 жылғы  7 желтоқсанда, яғни Ресейде большевиктер билік басына 

келгеннен кейін бір айдан соң Қоқанда жиналды. Бҧл қҧрылтай шын мағынасында 

Тҥркістанның ҧлттық бірлігін айқын кҿрсетті. Большевиктердің тҥркістандықтарды 

бҿлшектеп, қҧрылтай жиынына қарсы қойған ҽрекетінен тҥк шықпады. Сондықтан 

большевиктер комиссар Полторацкийді қҧрылтайға ҿздерінің делегаты етіп жіберуге мҽжбҥр 

болды. Большевиктердің ҿкілі бақылаушы ғана болып қоймай, қҧрылтай ҿкілдерімен 

айтысқа тҥсті. Тіпті Ташкенттегі "халық комиссарлары кеңесі" атынан қҧрылтайды 

қҧттықтап сҿз сҿйледі. Сҿйлеген сҿзінде Полторацкий Тҥркістан автономиясын 

қолдайтынын айтты, бірақ оның сҿзіне ешкім сенбеді. Оның қҧрылтайға қатысуынан, 

қҧрылтайды қҧттықтап сҿйлеген сҿзінен Тҥркістанда Кеңес ҥкіметінің ҧлттық негізі жоқ 

екені айқын кҿрініс тапқан болатын. Солай бола тҧра Тҥркістан автономиясы ҧзақ уақыт 

ҿмір сҥрмеді. Ол туралы автор ҿз естеліктерінде: "Ҽттең! Баяғы сол бейқамдығымыз, жҿнді 

техникалық кҥштеріміздің тапшылығы, халық арасында саяси тҥсініктің жетіспеуі тағыда 

алдымыздан шықты. Бізге бҧл бақытсыздықты саны аз болғанымен, тығыз топтасқан, қаруы 

мол дҧшпанымыз алып келді. Автономиямыз екі ай ғана ҿмір сҥрді де, мықты қаруланған 

дҧшпаннан жеңілді... ", деді [2, 50 б.]. 

 1917 жылғы желтоқсанның 5-і мен 13-і аралығында Орынборда ІІ-ші Жалпықазақ 

съезі болып ҿтеді. Съезде Тҥркістан автономиясының басшысы Мҧстафа Шоқай ҿзінің 

баяндамасын оқиды. 

Осыдан кейін қазақ халқының автономиясы туралы мҽселе қаралды. Съезд былай деп қаулы 

етті: 

1.Тегі бір, мҽдениетті, тарихы бір жҽне тілі бір қырғыз (қазақ) халқы басым тҧтас аймақ 

болып табылатын Бҿкей Ордасы, Орал, Торғай, Ақмола Семей, Жетісу, Сырдария облыстары 

мен Ферғана, Самарқан қырғыз (қазақ) уездерінің, Каспий сырты облысы, Ҽмудария 

бҿлімінің Алтай губерниясындағы қазақ аралас тҧратын болыстарының территориялық-

ҧлттық автономиясы қҧрылсын. 

2.Қырғыз (қазақ) облыстарының автономиясына Алаш атауы берілсін. 

3.Жер бетіндегі барлық табиғи байлықтарымен, суымен, сондай-ақ жер қойнауымен қоса 

автономиялық Алаш облыстарының территориясы Алаштың мемлекеттік меншігі болып 

табылады. 

4.Алаш автономиясының Конституциясын Бҥкілресейлік қҧрылтай жиналысы бекітеді. 

5.Қазақ (қырғыз) арасында тҧратындардың бҽріне азшылық кҧқығына кепілдік беріледі. 

Алаш автономиясының барлық мекемелерінде барлық ҧлттардан пропорциалы тҥрде ҿкілдер 

болуға тиіс... 

6. Алаш облыстарын жалпы кҥйреу мен анархиядан қҧтқару мақсатында 25 мҥшеден 

тҧратын Алашорда Уақытша Халық Кеңесі қҧрылып, олардың 10 орны қазақ-қырғыздар 

арасында тҧратын орыс жҽне басқа халықтарға берілсін. Алашорданың Уақытша 

орналасатын жері болып Семей қаласы таңдап алынсын. Қырғыз (қазақ) халқында бҥкіл 

атқарушы ҿкімет билігін Алашорда дереу ҿз қолына алуға тиіс [1]. 

Бҥкілқазақтық Алашорда Кеңесінің мҥшелері сайланды. Олар: У.Танашев (Бҿкей Ордасы), 

Х.Досмҥхамедов (Орал облысы), А.Тҧрлыбаев (Ақмола облысы), А.Бірімжанов (Торғай 

облысы), Х.Ғаббасов (Семей облысы), С.Аманжолов (жетісу облысы), М.Шоқай (Сырдария 

облысы). Облыстардан тыс Алашорда қҥрамына Ҽ.Бҿкейханов, Ж.Досмҧхамедов, 

Ҽ.Ермеков, М.Тынышбаев, Б.Қҧлманов, Ж.Ақбаев, Б.Мамытов, О.Ҽлжанов болды. Ҥкіметтің 

осы 15 мҥшесіне орынбасарлар болып, қазақ ҿлкесінің ҽр тҥрлі ҿңірлерінен тағы да 15 кісінің 

кандидатуралары бекітілді.[4]. 

Съезд қарсаңында "Қазақ" газетінде"Алаш"партиясы бағдарламасының жобасы жарияланды. 

Осы айтылғандармен 5-6-шы қаулыларынан демократиялық принциптері айқын кҿрінеді. 

Алаш партиясының атынан қазіргі демократиямыздың принциптерін М.Шоқай сол 1917 

жылы-ақ айтқан болатын. Осы бағыттарды бағалағанымыз абзал. Ол конституциямыздың 

бірінші бабында "Қазақстан Республикасы ҿзін демократиялық, зайырлы, қҧқықгық жҽне 

ҽлеуметтік мемлекет ретінде орнықтырады, оның ең қымбат қазынасы — адам жҽне адамның 

ҿмірі, қҧқтары мен бостандықтары " екені айтылған. 

1917 жылғы қараша – 1918 жылғы қаңтар аралығында ҿткен сайлау қазақ 

еңбекшілерінің басым кҿпшілігі «Алаш» партиясының бағдарламалық талаптарын 

қолдайтынын кҿрсетті. Жетісу губерниясында «Алаш» партиясының блогы сайлаушылар 

дауысының 27,5% - іш алды. «Алаш» партиясы Семей уезінде 85,6%, Торғай, Орал 

губернияларында 75% бҧдан да басым жеңіске жетті. Сайлау нҽтижесінің кҿрсеткеніндей, 

«Алаш» партиясы ҿкімет билігі жолындағы кҥресте большевиктерге елеулі оппозиция 

болды. 

     Ҽрине, Мҧстафа Шоқай жҽне басқа қазақ зиялылары бастап шаңырақ кҿтерген Қоқан 

автономиясы (мҽн маңызын тҿмендету ҥшін большевиктер қала деңгейіне тҥсіріп, ҽдейі 

осылай атады, ал дҧрысы - Тҥркістан автономиясының уақытша Ҥкіметі) Кеңес ҿкіметінің 

мақсат-мҥдделеріне сай келе қоймады. Сондықтан да оның ҿмірі ҧзаққа бармады: 

большевиктер ешқандай ымыраға келмеді, қайта тҥркістандық басшыларды қырып-жоюға 

кірісті. Сондықтан 1918 жылдың ақпан айының алғашқы аптасында қандықол большевиктер 

Қоқан қаласын атқылап, ҿртеп, автономиялық ҥкіметті озбырлықпен қҧлатты. Қоқан 

автономиясының жеңілу себептері: оның орнықты идеясы жҽне нақты бағдарламасы 

болмағандығы айтылады. 

      Революция берген мҥмкіндіктерді Қазақстан мен Тҥркістан халықтарының ҧлттық 

азаттығы ҥшін пайдалана алмауы, М. Шоқайдың пікірінше, екі тосқауылдың болуынан еді. 

     Біріншісі - шын мҽніндегі тҽуелсіздікті танығысы келмеген уақытша ҥкіметтің, ал содан 

кейін оны алмастырған Кеңес ҿкіметінің қарсылығы.        

      Екіншісі - ҧлттық кҥштердің алауыздығы жҽне олардың саяси тҧрғыдан нашар 

ҧйымдасуы мен саяси кҥрес тҽжірибесінің жетімсіздігі еді (сҿз ретіне орай, бҥгінгі кҥнгі 

Қазақстанның тҽуелсіз мемлекет болып нығаюы кезінде М. Шоқай атап ҿткен осы екінші 

тосқауылдың белгілі дҽрежеде орын алып отырғандығын ащы болса да айтуымыз қажет).  

      Тҽуелсіз Қазақстанның азаттық алғанын мерекелеп жатқанымызда осы биікке апарар 

бҧралаң да тар соқпақтың бастауында тҧрған алаштың ҧлы азаматтарын еске тҥсіруге 

борыштымыз. Солардың шағын шоғырында Мҧстафа Шоқайдың алыстағы жарық 

жҧлдыздай жарқыраған тарихи тҧлғасының да ҿзіндік орны бар. Солардың бірі - қазақ қана 

емес, бҥкіл тҥркі халықтарының ортақ қайраткері, саясаткер Мҧстафа Шоқай.  

Ғылыми жетекші – М. Қанатҧлы, Г.С. Далелова 

 

Тақырыптың ӛзектілігі. Қазақстан Республикасы 2010 жылы Тҽуелсіз Мемлекеттер 

Достастығы елдерімен қатар Ҧлы Жеңістің 65 жылдық мерейтойын атап ҿтті. Қазақстан 

Республикасының Президенті Н.Ҽ. Назарбаев 2010 жылдың 7 мамырында сҿйлеген сҿзінде 

Ҧлы Отан соғысындағы Жеңістің 65 жылдығымен жҽне Отан қорғаушылар кҥнімен 

қҧттықтап, «Екінші дҥниежҥзілік соғыста біздің ержҥрек отандастарымыз жауынгер 

бабаларының даңқты жолын лайықты жалғастыра білді. Олар қазақтың қайсар, рухы биік, 

батыр халық екенін дҥние жҥзіне дҽлелдеп берді. Арын-байрақ, намысын- найза еткен 

ерлердің қаһармандығы аңызға айналды. Жасанған жауды біз жҧмылған бірлігімізбен 

жеңдік. Қанқҧйлы соғыс жылдарында бҥгінгі Қазақстан халқының мызғымас бірлігі 

қалыптасты. Біз ел басына тҥскен зҧлмат жылдардың зілдей салмағын жан-жҥрегімізбен 

сезініп ҿстік. Сондықтан біз адамзат баласына орны толмас қайғы-қасірет ҽкелген сҧм 

соғыстың жер бетінде енді қайталанбауын тілейміз»  деп айта келе, Елбасы соғыста қаза 

тапқандардың рухы мен Ҧлы Отан соғысының қазірде кҿзі тірі майдан жҽне тыл 

ардагерлеріне ерекше қҧрметпен қарауға шақырады.  

Зерттеудің мақсаты: Зерттеу жҧмысының басты мақсаты -1941-1945 жылдардағы 

